
કરતલરાજચ્છક્ત સ્વરદપરાભૂતકુન્દસુમગર્વ  ।
સુરવરનિષેવિતાઙ્ઘ્રે  શરવણભવ પાહિ દેવસેનેશ॥ ૧॥
તટિદાભદેહકાન્તે કટિવિલસત્પીતવર્ણકૌશેય ।
પાટિતશૂરાસુર ભો શરવણભવ પાહિ દેવસેનેશ॥ ૨॥
નીલગ્રીવતનૂદ્ભવ બાલદિનેશાનકોટિનિભદેહ ।
કાલપ્રતિભટમોદદ શરવણભવ પાહિ દેવસેનેશ॥ ૩॥
પદજિતપઙ્કજ પઙ્કજભવપઙ્કજનેત્રમુખ્યસુરવન્દ્ય ।
પદવીં  પ્રાપય મહતીં  શરવણભવ પાહિ દેવસેનેશ॥ ૪॥
તારકદૈત્યનિવારક તારાપતિગર્વહારિષડ્વક્ત્ર ।
તારક ભવામ્બુરાશેઃ શરવણભવ પાહિ દેવસેનેશ॥ ૫॥
પર્વતસુતામનોઽમ્બુજસદ્યઃસઞ્જાતવાસરેશતતે ।
સર્વશ્રુતિગીતવિભો શરવણભવ પાહિ દેવસેનેશ॥ ૬॥
ઇતિ શૃઙ્ગેરિ  શ્રીજગદ્ગુરુ શ્રીસચ્ચિદાનન્દશિવાભિનવનૃસિંહ  -
ભારતીસ્વામિભિઃ વિરચિતં શ્રીશરવણભવદેવસેનેશષટ્કં સમ્પૂર્ણમ્ ।

